Хөрмәтле Александр Валерьевич! Килгән кунаклар!      Хөрмәтле авылдашлар! 
  Узган отчет елы    Президент   карары нигезендә   Татарстанда  Экология һәм иҗтимагый киңлекләр елы, Чупрәледә район башлыгы карары белән   авыл халкынын эшлекле активлыгы, яшьләр һәм аларнын инициативасы еллары  буларак игълан ителгән иде . Шушы карарларны куздә тотып район күләмендә һәм авыл җирлегендә күп кенә эшләр башкарылды.
 Һәр елны январь, февраль айларында районыбызда, авыл җирлекләрендә, авыл башлыклары үзләренең халкы, сайлаучылары алдында башкарылган эшләренә отчет ясый, алга таба эшләргә бурычлар, йөкләмәләр билгели. Шулай ук бу җыелышта авыл халкы район башлыгы, район  җитәкчелеге белән очрашалар. Алар республика, район яңалыклары белән таныштыра, башкарылган эшләр, алда торган бурычлар, халыкны борчыган төрле сорауларга җавап бирәләр. Авыл җирлеге советы ел дәвамында үзенең эшен бюджет оешмаларының эшчәнлеген алып баруга, шушы төбәктә яшәүчеләрнең ихтыяҗларын үтәүгә, авылның чисталыгын, иминлеген, эчке тәртипне саклауга һәм бик күп төрле мәсьәләләрне хәл итүгә юнәлдерде.
 Демографик хәл.
 Авылыбызда барлыгы 268 шәхси хуҗалык бар, шуларның 49 ы буш йортлар.  Авылда барлыгы 635 кеше испләнә. Бу санга бездә пропискада торып, үзләре читтә яшәүчеләр дә керә. Авылда  яшәүче кешенең 311е ир-атлар, 340 ы хатын- кызлар. Яшьләре буенча: мәктәпкәчә яшьтәге 30 бала, мәктәп яшендәге 48  бала,  төрле оешма-учреждениеләрдә эшләүчеләр   300 кеше, пенсионерлар 203, студентлар 35, Россия армиясе сафларында 1, Авылда яшәүче халыкның уртача яше 45 яшькә туры килә.Уртача гомер озынлыгы 79 яшь . Бүгенге көндә бер сугыш ветераны, 20 тыл ветераны, 1 әфган һәм 1 Чечен республикасында хезмәт итеп кайтучылар, 1 Чернобыль авариясен торгызучы исәпләнә.  
  
                                  Җирдән файдалану.
Җир- авыл  кешесе өчен төп файдалану чыганагы. Җыя торган салымнарның  үзебезнең бюджетта кала торган иң зур күләмдәгесе, җиргә булган салым,ул барлык керемнең 70-80 % тәшкил итә.
Безнең авыл җирлегендә –2845 га чәчүлек җирләре, 404  шәхси хуҗалык җирләре бар.
Чәчүлек җирләреннән түбәндәге фермерлар ,шәхси кешеләр файдалана.
Таблица.
	№
	              КФХ
	Общая площадь (га)
	[bookmark: _GoBack]Количество   работников

	1
	КФХ «Низамов А.А.»
	2256
	51

	2
	КФХ «Хисамов А.М.»
	473
	9

	3
	Садыков И.И.
	40
	-

	4
	Калимуллин Р.Н.
	23
	0

	5
	КФХ «Махмутов И.Ф.»
	53
	0

	
	
	
	0

	
	Итого:
	2845
	




Пай җирләренә килгәндә 536 пай җире бар ,шуларның 485 теркәү үткән,  15  теркәү үтәргә тиеш, 36 пай  җире невостребованныйлар рәтендә йөри иде.Өч тапкыр суд аша үткәреп 33 пайны (189,41 га) муниципаль милек итеп күчердек, аларны килешү нигезендә фермерларыбызга арендага бирдек.
Бүгенгесе көндә безнең авыл җирлегендә барлыгы 404 кадастр номеры билгеләнгән шәхси кулланышка бүленгән җир бар.(Ындыр)  Шуларның нибары 280 генә  регистрация үтеп шәхси милек итеп расланган . Бөтенләй хуҗасыз, буш ындырлар саны 124 гә җитә..
 Менә тагын халыкка терлек азыгы- бәрәңге, яшелчә үстерергә күпме урын һәм мөмкинлек бар.


   Иске Чокалы авыл җирлегенең отчет чорында 11 авыл җирлеге Советы утырышы җыелып, анда 21 көн тәртибе каралды. Бу утырышта барлык депутатларыбыз да актив катнаштылар, авыл тормышына кагылышлы эшлекле тәкъдимнәр ясадылар. Утырышларда Иске Чокалы авыл җирлегенең уставына үзгәрешләр кертү, бюджетны кабул итү, җирле салымнар җыю,  учреждение-предприятие эшләрен оештыру, бәйрәм уздыру һәм башка мәсьәләләр каралды. Мөрәҗәгатьләр, сораулар, шикаятьләр аерым кенәгәгә язмача алып барыла. Авыл җирлеге эшенә ветераннар  Советы зур ярдәм күрсәтә. Совет членнары округларда, хезмәт коллективларында тәртип саклау, эчүчелеккә каршы көрәш, янгыннан саклану чаралары һәм башка күп төрле мәсьәләләрне күтәрәләр. 
Авыл җирлеге территориясендә яшәүче халык үзләренең үтенечләре белән Совет һәм башкарма комитетка мөрәҗәгать итәләр.Быел бу сан 591 га җитте. Гражданнардан кергән үтенечләр күп төрле. Иске Чокалы авыл җирлегендә гражданнарны кабул итү, авыл җирлеге башлыгы, башкарма комитеты секретаре тарафыннан башкарыла. Кабул итү урыны авыл җирлеге бинасында, кабул итү өчен көннәр һәм сәгатьләр билгеләнгән. Авыл җирлегенең материаль ярдәм күрсәтү өчен чыганагы булмаса да, бик авыр хәлдә калучыларга, мөрәҗәгать итүчеләргә, булышлык күрсәтүдән читтә калмыйча, социаль яклау идарәсе аша чыгып хәл итәргә тырышабыз. Шулай ук  28  наториаль эшчәнлек башкарылган .
 Башкарма комитет военкомат эшчәнлеген дә алып бара. 2017 елда  барлыгы хәрби хезмәткэ яраклы 129(50 яшькә кадәрле ир-атлар) кеше, армиягә барырга яраклы 11  ир- егет исәптә тора
 Бюджет үтәлеше
 Авыл җирлегенең бюджет үтәлешенә килгәндә, 2017 ел өчен үзебез җыя торган салымнарны авыр гына булса да110 % итеп үтәдек. 458мең.каралган булса ,504 мең итеп үтәлде. Болар:
	 Наименование налогов
	План(мен)
	Вып(мен)
	% вып.

	Подоходный налог
	39
	40
	103

	шәхси милеккә налог
	104
	41
	39

	җир налогы
	260
	372
	143

	Җиргә аренда түләүләр
	10
	0
	0

	Бердәм авыл хуҗалыгы салымы
	24
	0
	0

	Арендага бирелгән милеккә салым
	26
	21
	81

	Дәүләт пошлинасы
	3
	2,5
	90



Барлык бюджетыбызның  26 % гына үзебез керткәне 74 % субсидия дотацияләр хисабына яшибез. 

Авыл хужалыгы.
Авыл җирлеге территориясендә  ике фермер хуҗалыгы бар.   “Низамов” КФХ ,“Хисамов А.М.” КФХ  . Аларда 60  ка якын авылдашыбыз хезмәт куя иде. Урып җыю эшләрен унышлы тәмамладылар. Фермерлар    халыкның пай җирләре өчен фураж, печән бирде,  салам алып кайту ирекле булды.   Мөгезле эре терлекләрдә авыру килеп чыгу сәбәпле Дәүләт Ветеринар хезмәте тарафыннан фермаларга карантин куеп, терлекләр бетерелде. Ел әйләнәсендә фермаларга ремонтлар ясалды, күп тапкырлар дезинфекция үткәрелде,  бу хәлдән  чыгу өчен  күп чыгым тотылды.    Декабрь аенда яңадан терлек алырга  мөмкин дигән рөхсәт бирелде.  Ничек булса да тиз арада ,   терлек  баш санын торгызуга ирешергә  кирәк .
Шәхси хуҗалыкларда  бүгенгә терлек башы саны кимү күренеше күзәтелми. Мөгезле эре терлек 647.  Шул исәптән сыерлар 213 атлар 50, сарык-кәҗәләр 728 баш.   Бал кортлары 40 оя. 
Дәүләтебез тарафыннан терлек башы санын саклап калуны күздә тотып, төрледән -төрле программалар эшләп килә.Быел бер хуҗалык мини ферма ясау өчен 200мең сумлык субсидия алды, ветеринар хезмәт  өчен 5хуҗалык 6мең сум, атларга азык алу өчен 39мең сум .   Сыерлар баш санын саклап калуны күздә тотып , бер сыер башына  3мең сум,кәҗә башына 1мең сум күләмендә субсидия  бирелде,  безнең авылга барлыгы 676 мең сум. Дәүләт программаларында катнашып   921 мең сум акча алынган.
 Иң күп сыер асраучы гаиләләрне дә әйтеп үтәргә кирәк: 
1.Яфизов Фәрит хуҗалыгында 10 сыер.
2.Хуснутдинова Рузалин 8 сыер
3.Галимов Замир 8  сыер 
4.Яфизов Фиолет  6 сыер
Республикабыз президенты Рөстәм Нургали улына рәхмәтебез зур.
Иске Чокалы авыл җирлегендә бүгенгесе көндә шәхси хуҗалыкларда             8 трактор, 9 йөк автомобиле бар. Шулай да фермер, гаилә фермалары булдырырга теләүчеләр аз. Татарстан хөкүмәте тарафыннан гаилә фермалары  оештыруны беренче планга куя. Шәхси хуҗалыклар буенча кредит алучыларга тукталсак 2017елда 7 хуҗалык 1млн 497мең сум льготалы (ЛПХ) кредиты алган. Шул программа эшли башлаганнан бирле 145 авылдаш  23 млн.14 мең500 сум кредит алды.  Югарыда әйтеп үткән программалар быелгысы елда да гамәлдә эшләп килә актив катнашуыгыз сорала.   Авылда ел дәвамында шәхси хуҗалыклардан сөт җыю оештырылган төстә алып барыла. Бүгенге көндә Садиев Радик , Нуртдинов Азат, Митрошкин Валерий  бу эш белән шөгыльләнә. Сөтнең бәясе түбән булуны күздә тотып шушы көннәрдә президентыбыз тарафыннан  сыерлар санына карап копенсацияләр бирергә дигән карар чыгарылды. Авылда тормышның асылы терлек асрау. Терлекчелек белән шөгыльләнгән хуҗалыкның эше дә бар, ашы да бар. Гаилә бюджетына керем дә бар, хуҗалыклары да төзек. Уртача бер шәхси хуҗалык санына исәпләп санаганда  безнең авыл җирлегендә тулаем керем 200мең сум(уртача район буенча 130мең) ,бер кешегә исәпләгәндә 71 мең сум (район буенча  47 мең )тәшкил итә. 
2018 ел район башлыгы Александр Валерьевич Шадриков  боерыгы нигезендә   кооперация елы диеп игълан  ителде. Бу нигә кирәк ? Үзебезнең җирлектә җитештерелгән продукцияне  түбән бәягә сатмыйча   эшкәртеп  арадашчысыз ,туры кулланучыга сату өчен .       Безгә бу мәсьәләне  бергәләп  чишәргә ,эшләргә кирәк булачак
 
Авыл җирлегендә яз һәм көз айларында ветеринарлар тарафыннан эре мөгезле терлекләргә профилактик чаралар уздырылды.   
Үзара салым үтәлеше.
Алда әйтеп үткәнемчә, 2016 елның ноябрь аенда җирле референдум үткәреп  үзара салым нәтиҗәсендә 372800 сум акча җыелды,(узган ел кеше башына 800 сум иде) әлеге сумма республика бюджетыннан уртак финанслау ярдәмендә 4 (1491200)тапкыр артты. Ул 1864000 сум булды. Шул акчага Кызыл Армия, Коминтерн, Кызыл Йолдыз, Чапай, Киров    урамнарына барлыгы 374000 сумга 850 м юл  ясалды.
 “Чиста су” программасына керергә теләп 1300000 сумга  проект эшләттек. Сиксән мең сумы Бөек Ватан сугышында һәлак булучылар һәм катнашучылар истәлегенә куелган обелискны ремонтлауга тотылды. 60000 сумы чишмәне төзекләндерүгә, 50 мең сумы зиратларга тотылды.

ИНФОРМАЦИЯ
по введению и использованию средств самообложения граждан  в 2017 году по Старочукалинскому СП
	Установленная сумма средств самообложения с 1 жителя,
руб.
	Сумма собранных средств самообложения, 
тыс. руб.
	% исполнения
	Сумма средств софинансирования из бюджета РТ,
тыс. руб.
	Общий объем средств по итогам самообложения, 
тыс. руб.
	Виды и объемы работ, на которые направлены средства самообложения

	800,00
	 372800
	100
	1491200
	1864000
	Устройство выравнивающих слоев грунто-щебнем дорожно-уличной сети в с. Старые Чукалы:- по улице Кирова -300 м. - по улице Коминтерна  -50 м.        - по улице  Красная Армия -50 м.   - по улице Комсомола -10 м.           - по улице Пушкина -30 м.              - по улице Чапаева -350 м.                      - по улице К. Якуба -30 м.                 - по улице 1ое Мая села -30 м.               - ремонт обелиска в селе Старые Чукалы;                                              - ремонт родника в селе Старые Чукалы; 
- проектирование водоснабжения села Старые Чукалы;                             - благоустройство  кладбищ в селе Старые Чукалы.                                                                                                                                                                                                                                                                                                                                                                                                                                                                                                                                                         Общая протяженность дорог – 850 м



Яңа елдан 2018 ел өчен булган узара салым акчасын жыю башланды, безгә аны март ахырына җыеп бетерү бурычы куелган, ул  бер сайлаучы башына 500 сум барлыгы 450 сайлаучы 225мең сум җыярга. Халыкның 30 %   тапшырды да инде ,калганнарның  да озакка сузмыйча түләвен сорыйм.
Проект ясауга, авыл көнен үткәрүгә   үзләреннән өлеш  керткән өчен түбәндәге эшмәкәрләребезгә, авылдашларыбызга  рәхмәт әйтеп үтәсем  килә. Алар: Низамов Альберт Альфик улы, Низамов Альфред Альберт улы, Хисамов Рамиль Мидихат улы, Хисамов Амир Мортаза улы, Юсупов Рөстәм Зарифулла улы, Низамов Роберт Альберт улы, Низамов Элмас Гомәр улы , Сафин Дамир Надыр улы , Хайретдинова Дилә Хамит кызы,  Низамов Дамир Абдрахман улы һәм башкалар.

Медицина
Медицина хезмәтен фельдшер-акушер пункты, авыл халкына хезмәт күрсәтә. Процедуралар ясала, өйләргә барып ярдәм күрсәтелә.   Халыкны флюораграфия,  диспансеризация үткәрүдә актив эшләделәр. 
 Мәгәриф системасы. 
Авыл җирлегендә   Иске Чокалы төп мәктәбе  эшли. Укыту-тәрбия эшенә килгәндә: мәктәпкәчә яшьтәге 30 бала саналса да,кызганычка каршы балалар бакчасына бары 11  бала гына йөри, мәктәпкә балаларны бары балалар бакчасы аша үткәрү сорала. 56 бала мәктәптә белем ала. Барлыгы 26 хезмәткәр эшли, 17 се педагогик кадрлар. Балалар җылы аш белән тәэмин ителгән.  Үткән уку елында чыгарылыш   имтиханнарын уңышлы тапшырдылар. Шушы көннәрдә мәктәпне төрле елларда тәмамлаган     студентлар белән очрашу булып үтте. Бүгенгесе көндә 36 студентыбыз бар. Алар үзләренең чыгышларында мәктәптә алган белемнең төпле булуын рәхмәт сүзләре белән җиткерделәр.   
Мәдәният.
  Авыл җирлегендә    клуб   һәм   китапханә халыкка тиешле дәрәҗәдәге мәдәни хезмәт күрсәтү, яшь талантларны барлау, халкыбызның борынгы гореф- гадәт йолаларын кире кайтару, төрле кичәләр һәм бәйрәмнәрне күңелле итеп үткәрүне максат итеп эшлиләр.  Мәдәният йортының 45 еллык юбилеена  шушы чорда эшләгән мәдәният хезмәткәрләрен чакырып  зур чара үткәрделәр. Районда беренчеләрдән булып шушы көннәрдә ижат-отчет концерты булып үтте. Концертны оештыручыларга, катнашучыларга бик зур рәхмәт. Китапханә мөдире шулай ук төрле  дән -төрле конкурсларда катнашып призлы урыннар яулый.
Спорт.
Безнең авылда   спорт белән шөгыльләнер өчен мәктәп спорт залы, мәдәният йортында өстәл теннисы, бильярд ,домино,шашка уеннары уйнарга мөмкинлек тудырылган. Чаңгыда шуар өчен якында гына яктыртылган чаңгы базасы эшли. Күп кенә авылдашлар бу мөмкинлектән теләп файдалана. Волейбол буенча уеннарда яшьләребез сынатмый. Район күләмендә призлы урыннар яулыйлар.


Сәүдә хезмәте. 
Авыл җирлегендә 3 шәхси кибет хезмәт күрсәтә. Кибетләргә һәрвакыт кирәк товарлар кайтып тора.  
Почта-элемтә. 
Бүлекчәдә 3кеше хезмәт күрсәтә, шулай ук почта да кибеткә әйләнеп бетте, ашау-эчү, хуҗалыкка кирәк-ярак товарлары белән тулган. Көн буе аннан халык өзелми. Авылда газет- журналлар   халыкка үз вакытында өләшенә. Утка, газга, телефонга,  түләү   мөмкинлекләре булдырылган. 
Социаль ярдәм күрсәтү.
 Авыл җирлеге буенча 3 социаль хезмәткәр, 7 ярдәмгә мохтаҗ кешегә хезмәт күрсәтә. Авыл җирлегенең 32% ын пенсионерлар тәшкил итә.  
Авылда  6 күп балалы гаилә бар.  Аларга социаль ярдәм күрсәтелеп тора, коммуналь түләүләргә субсидия кайта.  Аз керемле гаиләләргә ярдәм йөзеннән, район халыкны социаль яклау идарәсе,  адреслы материаль ярдәм күрсәтеп килә. 
Дини йола.
Дини йолаларны үтәү эшләрен, зиратларыбызны, мәчетне тәртиптә тотуны, Рамил хәзрәт алып бара. Мәчеткә йөрүчеләр саны артканнан арта бара , бу бик уңай күренеш.
Иминлек.
   Авылларыбыз иминлеге темасына килгәндә, 2017 елда җинаять кылулар булмады , кайбер гаиләләр белән тәрбия эшләре алып барылды. Гражданнарыбызның куркынычсызлыгыгын тәэмин итү авыл җирлегенең һәм хокук саклау органнары эшчәнлегенең мөһим юнәлешләренең берсе .Төрле хокук бозуларны профилактикалауда хәлиткеч звено булып полициянең участок вакәләтле вәкиле , мәктәп коллективы, ирекле халык дружиналары тора. Без полиция хезмәткәрләре белән авылда булган, ишетелгән барлык вак кына хокук бозуларны да профилактикалау максатыннан урынга барып тикшерәбез булган проблемаларны өйрәнәбез, һәрдаим эчүчелек белән шөгыльләнүчеләр белән профилактика чаралары үткәреп торабыз. Җәмгыятебездә тәртип булсын дисәк беренче чиратта һәркем үзе закон таләпләрен төгәл үтәргә, үз әйләнәсендә кул астында булган кешеләрне тәртипкә чакырырга бурычлы. Илебезгә үтеп кергән террорчылыкны булдырмау да үзебезнең уяу булудан тора. Авылыбызда күренгән төрле чит кешеләр, чит машиналар шик тудырганда боларны кичекмәстән авыл җирлегенә яки полиция идарәсенә хәбәр итүегез сорала. Бу бигрәк тә, бездән аеруча сак һәм бердәм, игътибарлы булуны сорый. Ялгыз әбиләрне алдап , куркытып акчаларын алып чыгып китү очраклары булмасын дисәк урамда сатып йөрүчеләрне шунда ук безгә хәбәр итүегезне сорыйм. 
Иминлек саклау өлкәсендәге эшнең торышы  белән җентекләбрәк  үзенең чыгышында Вәкаләтле вәкил участок полиция майоры  Якупов Алик Альберт улы  таныштырып үтәр.
Кызганычка каршы, үткән  ел безнең авыл җирлегендә 2 ут- күз чыгу  очрагы күзәтелде. Вакытында килеп ярдәм күрсәткән авылдашларга бик зур рэхмэт.  Ут -күздән сакланырга, ут чыганакларын, электр үткәргечләрне даими тикшереп торырга кирәк. Район МЧС хезмәткәрләре ,район социаль үзәге идарәсе хезмәткәрләре, авыл активы, күп балалы, кыен гаиләләр, ялгыз өлкәннәрне, йорттан- йортка йөреп  ут- күздән саклану чаралары турында инструктаҗлар үткәреп торалар. 








2017 елда эшләнелгән эшләргә тукталып китәм. 
	
Информация по капитальным вложениям
Старочукалинского сельского поселения за 2017 год



	№ п/п

	Наименование программы

	Фактически освоено объем финансирования, тыс. руб

	
	
	За счет бюджета РТ
	Местный бюджет
	Федеральный бюджет
	Споносорская помощь
	Итого по всем бюджетам 

	1
	Восстановление уличного освещения в населенных пунктах  за счет бюджета РТ
	450,22
	
	
	
	450,22

	2
	Ремонт (востановление) ГТС Старые Чукалы (предусмотренный лимит -5,9 млн.руб.)
	210,00
	
	
	
	210,0

	3
	Строительство силосно-сенажной траншеи №3 в с. Старые Чукалы
	450,0
	
	
	
	450,00

	4
	Самообложение граждан:
- Разработка ПСД на строительство водопроводных сетей в н.п. Старые Чукалы
-Устройство выравнивающих слоев грунто-щебнем дорожно-уличной сети 
-Ремонт обелиска
-Ремонт родника
-Блогоустройство кладбищ

	1 491,2

1040.0

299,2


64.0
48,0
40,0
	372,8

260.0

74,8


16,0
12,0
10,0
	
	
	1 864,0

1300

374


80,0
60,0
50,0

	5
	Валка страровозрастных деревьев
	
	45,00
	
	
	45,00

	
	Всего:
	2 601,42
	417,8
	
	
	3019,22

	
	Итого по всем бюджетам:
	3019,22
	




Икенче зиратка   Низамов Альберт Альфик улы кирәк- ярак әйберләрне куяр өчен  сарай ясатып куйды, аңа барыгыз исеменнән дә шул изге эшне башкарган өчен рәхмәтемне белдерәм.
  Урамнарыбызны, полисадникларны җәен чәчәкләр үстереп, кышын яңа ел чыршылары , кар сыннары белән бизәп торучы гаиләләр елдан ел артып тора. Йортларны тышлау, түбә алыштыру, коймаларны алыштыру яисә ел саен буяу эшләре урамнарга ямь өстәп тора. Авыл җирлеге  Советы оешмалар   белән ярдәмләшеп эшли. Язын-көзен зиратларыбызда, юл кырыендагы чүпләрне җыю, чүп үләннәрен чабу, баганалар агарту, яфрак-азык әзерләү өмәләре оештырылды.    Урамнарга түшәлә торган ташның күләме күп түгел, ләкин ел саен арта, шуна күрэ яз-көз айларында тракторлар, зур техникалар белән кереп, юлларыбызны бозмавыгызны сорыйбыз.  
 Чүпләрне бер урынга җыештыру, авыл урамнарын кардан чистарту, янгын сүндерү эшләре, түбәндәге оешмалар һәм аның җитәкчеләре ярдәменнән башка гына булмый: район “Фламинго” оешмасы   җитәкчесе Низамов Альфред Альберт улы ,”Низамов КФХ” башлыгы Низамов Альберт Альфик улы . Аларга бик зур рәхмәтемне  җиткерәм.
Авыл җирлеге Советы, Низамов КФХ ,авыл клубы, мәктәп,  балалар бакчасы,  Бөек Җиңүнең 72 еллыгын үткәрү, Ватанны саклаучылар , Халыкара хатын- кызлар, Әниләр көне,Авыл көне, Белем көнен зур әзерлек белән билгеләп үттеләр. Өлкәннәр һәм инвалидлар декадасында авыл җирлеге Советы,  Низамов КФХ, ветераннар Советы җитәкчелеге   авылыбызның һәрбер өлкән кешесен зурлап кечкенә генә булса да бүләкләр тапшырдылар, түгәрәк өстәл янында кайнар чәй белән сыйладылар, ә клуб, мәктәп хезмәткәрләре авылыбыз үзешчәннәре көче белән зур концерт куйдылар. “АК Барс холдинг” компаниясе барлык өлкәннәребезгә он өләшеп чыкты.

2016 елда авыл җирлеге Советы, авыл активы катнашында Иске Чокалы авыл җирлегенең үсешен тәэмин итүне куздә тотып  2020 елга кадәрле   социаль-икъдисат стратегик программасы кабул ителгән иде .Шушы программага таянып  быелгысы елга планлаштырган эшләр .         
1.Авыл җирлегендә эшмәкәрлекне үстерү, төрледән -төрле дәүләт программаларында  актив катнашу.
2.Фермаларга терлек кайтаруга ирешү.
                          Хөрмәтле авылдашлар!
Быел, 2018  елда  татарның бөек шәхесе, әнисе ягыннан бабалары безнең авылдан булган мәгрифәтче,тарихчы,фәлсәфәче дин әхеле  Ш.Мәрҗәнинең тууына ике йөз ел.Шушы уңайдан Республикада  Ш.Мәрҗәни истәлегенә багышланган төрле чаралар узачак. Ул чараларның берсе    сентябрь башында безнең авыл җирлегендә үткәрү карлган. Моңа  әзерлек алып бару йөзеннән 13 январь  көнне район башлыгы  А.В.Шадриков катнашында   авыл җирлегендә башкарылачак эшләрне барлап чыктык. Анда районыбызда эшләп торучы, авылдан чыккан   җитәкчеләр ,эшмәкәрләр чакырылды.
 
1.Барлык авыл урамнарын тәртипкә китерү, чүп- чардан , төзелеш материалларыннан , кычыткан, кирәкмәгән куаклардан арындыру.
2.Авыл халкына  үзләренең йорт тирәләрен рәткә китерү,буяу,иске коймаларны яңарту . Кирәкмәгәннәрен сүтеп алу, буш йортларның хуҗаларын табып аларны тәртипкә китерү.
3.Зиратларны чистарту .
4. -үзара салым акчаларын җыеп урам юлларын төзәтү.
- урам утларын яхшыртуны  дәвам итү. 
5. Иске  мәктәп бакчасын тәртипләү.
6. Куаклар утырту. 
7. Су саклагычка  ремонт үткәреп, кырларга су сибүне җайлау, балык үрчетүгә мөмкинлек тудыру.
8. Авылга су кертү
9. Ш.Мәрҗәнинең бабалары күмелгән зиратка догалар кылу өчен урын  ясау.
10 Елга аша чыгар өчен җәяүлегә күпер ясау.
11 Чишмәне матурлап  ясау ,тирә ягын  тәртипкә китерү.
12  Бәйрәмнәр үткәрү өчен сабантуй мәйданын  матурайту һәм башка шундый күп эшләр.
Шуларны башкарып, әйткәнемчә   сентябрь  башында   корбаннар чалып кунаклар чакырып  бик матур   бәйрәм оештыру күздә тотыла.
Моның өчен,кадерле авылдашлар,  һәрберегезнең  хәлдән килгәнчә ярдәме   кирәк була.

Хөрмәтле авылдашлар! Ишетеп белгәнегезчә  агымдагы елның 18 мартында Россия Федерациясе президентын сайлаулар була.   Бу сайлауның башка сайлауларга караганда беркүпме үзенчәлеге бар. Сайлау көнне кем дә булса өйдә булмый икән,  ул үзенең сайлау хокукын кая булган җирдә үти  ала . Моның өчен 12 мартка кадәр   сайлау комиссиясенә килеп гариза гына бирәсе бар.  Мин , безнең авыл халкы сайлауда һәрвакыттагыча актив катнашыр һәм илебезне җитәкләп барыр президентыбызны дөрес сайлар диеп ышанып калам.
 Хөрмәтле иптәшләр! Аз вакыт эчендә ел буе эшләгән эшкә бәя биреп, барысын да сөйләргә мөмкин түгел. Мин үз чыгышымда иң актуаль мәсъәләләргә генә тукталдым. Иске Чокалы авыл җирлеге  Советы үз алдына куелган яңа бурычларны   бергәләшеп намус белән үтәргә, халык мәнфәгатъләрен кайгыртырга үз өстенә зур бурыч ала. Уртак өебезгә иминлек, туган җиребезгә якты киләчәк телим. Барыгызга да сәламәтлек һәм эшләрегездә уңышлар юлдаш булсын! 
Игътибарыгыз өчен рәхмәт!
.




